
AÐALSTJÓRI

ein fráfaringaravtala okkara 
millum í sátt og semju.

3. Eg havi ongar bindingar 
mótvegis bankanum.

Tann einasta bindingin 
eg havi er, at eg havi bundið 
meg til, í eitt ávíst tíðarskeið, 
ikki at taka við starvi hjá 
eini konkurrerandi fyritøku 
við bankan. Hettar eru heilt 
vanligar treytir í samband 
við eina fráfaringaravtalu, 
og hesi viðurskifti hava einki 
við starvið sum aðalstjóri at 
gera.

4. At eg havi verið stjóri fyri 
bankan, og enntá í stóran 
mun havt við vinnukundar 
at gera, er eftir mini bestu 
sannføring ein stórur 
fyrimunur fyri ráðið, tí ráðið 
fær við mær sum aðalstjóra 
eina stóra vitan um føroyskt 
vinnulív.

Tað sigur seg sjálvt, at 
eg sum fyrrverandi banka­
stjóri ikki havi nakað ser­
ligt tilknýti til einstakar 
fyritøkur, og tí er hesin 
»gegnistrupuleiki« ikki til 
staðar.

Eg skilji satt at siga ikki 

hesa argumentatión, tí sum 
bankastjóri er tað júst ein 
avgerandi fortreyt, at eg 
ikki havi nakað tilknýti til 
kundar bankans.

5. Viðvíkjandi spurninginum 
um heimtøku av telduskip­
anum v.m. er støðan tann 
sama.

Sum fyrrverandi banka­
stjóri havi eg eina stóra 
vitan um henda spurning, 
og eg kann vissa lands­
stýrismannin um, at eg í 
hesum samanhangi eri púra 
óheftur í mun til føroysku 
peningastovnarnar.

6. Eg meti ikki, at ein aðal­
stjóri kann metast burturav 
at tæna eini politiskari 
skipan. Sum aðalstjóri verði 
eg hægsti fyrisitingarligi 
leiðari fyri ráðið, og eg skal 
í mínari fyristing bert taka 
atlit til saklig viðurskifti.

7. Sum fyrr sagt frá, veit 
eg meg ikki hava havt 
nakað samskifti við lands­
stýrismannin í mínum 
privata virki, og tí skilji 
eg ikki útsøgnina hesum 

viðvíkjandi. Eg vóni, at 
talan er um eitt mistak, tí 
eg veit meg ikki at hava 
nakað útistandandi við 
landsstýrismannin yvir­
høvur, hvørki í mínum 
stavi á Fiskasøluni ella í 
BankNordik.

8. Sum fyrr fráboðað dugi 
eg ikki við mínum besta 
vilja at síggja nakra forðing 
fyri einum góðum og kon­
struktivum samstarvi við 
landsstýrismannin, og eg 
eri altíð til reiðar at taka 
eina samrøðu við lands­
stýrismannin um hesi viður-
skifti, um ynski er um hettar.

9. Annars vil eg loyva mær 
at vísa til niðurstøðuna hjá 
Løgtingsins Umboðsmanni 
í málinum um setan av aðal­
stjóra í Uttanríksiráðið, dagf. 
11. juli 2011. Niðurstøðan hjá 
Umboðsmanninum kann 
ikki lesast øðrvísi enn, at 
løgmaður skal hava ser-
stakliga góðar orsøkir fyri 
ikki at fylgja eini innstilling 
frá einum samdum setanar­
bólki.«

setur til síðis tey atlit, sum 
fyrisitingarlógin eftir objek­
tivum kriterium lóggevur 
um. Ógegni hjá mínum 
nærmasta medarbeiðara og 
ráðgeva er ein støða, sum 
eg sum landsstýrismaður 
ikki kann liva við. At 
viðkomandi nýliga bleiv 
frávaldur sum bankastjóri, 
meti eg eisini ger, at hann 
er ógegnigur samsvarandi § 
3, stk. 1, nr. 5, vísandi til, at 
viðkomandi umsat vinnu­
mál í bankanum, og at eg 
sum landsstýrismaður ikki 
kann útiloka, at hetta kann 
hava ávirkan á hansara 
ráðgeving og kann vekja iva 
um hann heldur við einum 
av pørtunum. 

Uttan mun til hvør or­
søkin var til, at samstarvið 
millum viðkomandi og 

arbeiðsgevaran helt uppat, 
so kann eg ikki útiloka, 
at hann situr inni við 
upplýsingum, fevnd av 
tagnarskyldu mótvegis 
sínum fyrra arbeiðsgevara, 
sum kann hava ávirkan á 
hansara ráðgeving, uttan 
at veruligu umstøðurnar 
í málinum kunna verða 
lýstar. Eisini tað at sam­
starvið helt uppat í úrtíð, 
kann eftir mínum tykki ikki 
útiloka, at hetta kann vekja 
iva um viðkomandi heldur 
við einum av pørtunum. 

Pkt. 3
Hesar umstøður gera, at eg 
ikki meti at ráðið og eg sum 
landsstýrismaður kann 
samstarva við viðkomandi, 
til tess at tæna politisku 
skipanini og viðskiftafólki 

okkara á ein nøktandi hátt.
Tað samstarv, ið eg sum 

stjóri í einum virki áður 
havi havt við viðkomandi, 
er eisini avgerandi fyri 
niðurstøðu mína. 

Pkt. 4
Eg meti tí, at umsøkjarin 
ikki uppfyllir treytirnar 
fyri at verða settur sum 
aðalstjóri í Uttanríkis- og 
Vinnumálaráðnum.

Pkt. 5
Vísandi til, at bert ein um­
søkjari – eftir meting set­
anarbólksins – lýkur treyt­
irnar, og at undirritaði 
– vísandi til tað, sum ført er 
fram omanfyri um gegni og 
samstarv, verður mælt til, 
at søkt verður av nýggjum.« 


